
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ  
ᐃᓐᓇᐃᑦ ᖃᕐᒪᖕᒐᑦ ᒪᑐᐃᒃᑲᓐᓂᖅᑐᖅ 

ᒪᐃ 11, 2022 − ᐃᖃᓗᐃᑦ, ᓄᓇᕗᑦ 

 

ᐃᖃᓗᐃᑦ ᐱᙳᐊᖅᑐᓕᕆᔨᒃᑯᑦ ᖁᕕᐊᑦᑐᑦ ᑐᓴᖅᑕᐅᑎᑦᑎᒋᐊᔅᓴᖅ ᒪᑐᐃᖅᑕᐅᑲᓂᓕᓐᓂᖓᓂᒃ ᐃᓐᓇᒪᕆᓐᓄᑦ 

ᖃᒻᒪᖅᒥᒃ. ᐊᑐᑦᑕᐅᖏᓐᓇᓱᖅ ᒪᑐᐃᖓᓂᕆᓂᐊᖅᑕᖏᓐᓄᑦ ᐱᓕᕆᒍᑎ ᐃᓐᓇᒪᕆᓄᑦ ᐱᒋᐊᓛᒻᒪᑦ ᓇᒡᒐᔾᔭᐅᒥ, ᐱᖓᑦᓯᖅ 

11, 2022. 

ᑕᒪᑐᒨᓇ ᓄᕙᒡᔪᐊᕐᓇᖅ-19 ᖃᓂᒪᓐᓇᖅ ᐃᒫᖑᓕᖅᑎᑦᑎᓚᐅᒻᒪᑦ ᖃᒻᒪᖅ ᒪᑐᒋᐊᖃᓕᓪᓗᓂ, ᐱᙳᐊᖅᑐᓕᕆᔨᒃᑯᑦ 

ᐊᑐᓕᓚᐅᒻᒪᑕ ᐱᕕᖃᓕᓐᓂᒻᒥᓂᒃ ᓴᓇᒋᐊᖅᑕᐅᓪᓗᓂ ᖃᒻᒪᖅ ᐃᒡᓗᖁᑎ ᐃᓚᖏᓐᓂᒃ ᐱᔭᐅᒋᐊᖃᓚᕆᑦᑐᓂᒃ 

ᓄᑖᕈᕆᐊᖅᑕᐅᓗᓂ ᐊᒻᒪᓗ ᓴᓇᒋᐊᖅᑕᐅᓪᓗᓂ. ᖃᐃᖁᔭᐅᓯᒪᖃᑦᑕᖅᑐᑦ ᒫᓐᓇ ᑲᑎᔭᐅᖃᑦᑕᓂᐊᓕᑦᑐᑦ ᐱᐅᔪᐋᓗᒥ 

ᓄᑖᒥ ᑎᑎᕋᕕᒻᒥ, ᐃᓗᐊ ᐊᒻᒪᓗ ᓯᓚᑖ ᐊᒥᐊᖅᑕᐅᓪᓗᓂ, ᓄᑖᕈᕆᐊᑦᑕᐅᓪᓗᑎᒃ ᐆᒪᖁᑎᑐᓗᐊᖏᑦᑐᑦ ᓕᐊᑦ 

ᖃᐅᒻᒪᖁᑎᓕᖅᑕᐅᓪᓗᓂ, ᐋᖅᑭᑦᑕᓪᓗᓂ ᓄᑖᑦᑎᐊᖅ ᐊᓐᓄᕋᓂᒃ ᐅᐋᓴᕝᕕᒃ ᐸᓂᖅᓴᐅᑎᖓᓗ, ᐊᒻᒪᓗ ᓄᑖᒥᒃ ᓯᓚᒥ 

ᐆᑦᑎᓯᖃᓕᑦᑐᑎᒃ ᐳᔫᕝᕕᖃᕈᑎᒥᒃ. 

ᐱᙳᐊᖅᑐᓕᕆᔨᒃᑯᑦ ᓇᓗᓇᐃᖅᓯᒍᒪᒻᒪᑕ ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓱᐃᓚᐅᓂᖏᓐᓄᑦ ᖃᒻᒪᖅ ᓴᓇᒋᐊᖅᑕᐅᑎᓪᓗᒍ, 

ᐃᓚᒋᔭᐅᓪᓗᑎᒃ ᑐᑭᓯᒋᐊᕐᕕᒃ ᑲᑐᔾᔨᖃᑎᒋᑦ ᐃᑲᔪᖅᓱᐃᓂᖏᓐᓄᑦ ᑲᔪᓯᓪᓗᑎᒃ ᑐᓂᐅᖃᐃᖃᑦᑕᓂᖏᓐᓄᑦ ᓂᕿᓂᒃ 

ᐃᓐᓇᒪᕆᐅᔪᓄᑦ ᐃᒡᓗᒥᐅᖃᑎᒌᓄᑦ ᒪᑐᓯᒪᓂᓕᒫᖓᓂ. 

